
საქართველოს ოკუპირებული ტერიტორიებიდან დევნილთა,  შრომის, 
ჯანმრთელობისა და სოციალური დაცვის მინისტრის 
მოადგილის თამარ გაბუნიას

ქალბატონო ეკატერინე,
მოგახსენებთ, რომ საქართველოს მთავრობის ადმინისტრაციის მიერ ინიცირებული პროექტის ფარგლებში, რომლის მიზანია COVID-19 კრიზისის დროს წარმოქნილი საჭიროებების მობილიზება დონორი ორგანიზაციებისა და უცხო ქვეყნის მთავრობების დახმარებით, გაეროს განვითარების პროგრამის წარმომადგენლობამ საქართველოში შვედეთის განვითარების სააგენტოსთან ერთად გამოთქვა მზადყოფნა ჯანდაცვის სექტორში საჯარო დაწესებულებების მართვის გაუმჯობესების ინიციატივის განხორციელების.
განხორციელების პერიოდი: 2020 წლის ივნისი -2021 წლის თებერვალი.

განმახორციელებელი უწყება - „საერთაშორისო ფონდი კურაციო“.
ინიციატივა მიზნად ისახავს ჯანდაცის სექტორში საჯარო დაწესებულებების შესაძლებლობების გაძლიერებასა და მზადყოფნის გაუმჯობესებას, რათა შესაძლებელი გახდეს მოქალაქეებისათვის ხარისხიანი სამედიცინო მომსახურების მიწოდება და შესაბამისი რეაგირება, როგორც COVID-19-ის პანდემიისაგან წარმოშობილი საფრთხეების დროს, ასევე სხვა დაავადებების შემთხვევაში.   
ამავდროულად, პროექტის მიზანია სახელმწიფო სამედიცინო დაწესებულებების ორგანიზაციული სტრუქტურისა და მმართველობითი შესაძლებლობების გაძლიერება, ხარისხიანი სამედიცინო მომსახურების მიწოდების მიზნით. ინიციატივას აქვს ორი მთავარი მიმართულება, კერძოდ, ექსპერტების მიერ შემუშავდება ,,საქართველოს სამედიცინო ჰოლდინგის" (Georgia Medical Holding  (GMH))   ორგანიზაციული განვითარების სტრატეგია და შეიქმნება პაციენტების კლინიკური ხარისხის უზრუნველყოფის (Clinical Quality Assurance (CQA)) მექანიზმი, რომელსაც შესაბამისი უწყებები/დაწესებულებები გამოიყენებენ როგორც კორონავირუსის პანდემიის, ასევე მის შემდგომ პერიოდშიც. 
პროექტის შედეგად შემუშავდება ჰოლდინგის ორგანიზაციული განვითარების სტრატეგია, რომელშიც უნდა განისაზღვროს ჰოლდინგის ორგანიზაციული და სტრუქტურული მოწყობა და  აგრეთვე, დადგინდეს მისი ფუნქციური პროფილი/როლი და ადგილი საქართველოში ჯანმრთელობის დაცვის ბაზარზე და ანალიზის საფუძველზე მომზადდება რეკომენდაციები მართვის მოდელთან დაკავშირებით. 
გარდა აღნიშნულისა, ფონდი კურაციოს მიერ ჩამოაყალიბდება კლინიკური ხარისხის უზრუნველყოფის მექანიზმი COVID-19-ით დაავადებული პაციენტების შემთხვევების მართვისათვის, ხარისხის უზრუნველყოფის პროცესისა და ანგარიშგების  სტანდარტიზებული მიდგომის განვითარებით. კომპონენტის ფარგლებში შემუშავდება სტანდარტული ოპერაციული პროცედურები და სახელმძღვანელო დოკუმენტები, ჩატარდება კლინიკური აუდიტი/შემოწმება და ხარისხის გაუმჯობესების მიზნით შემუშავდება რეკომენდაციები. აღსანიშნავია, რომ შემუშავებული მექანიზნის ამუშავებასა და განხილვებში  COVID-19-თვის შემუშავებული CQA მექანიზმი შეიძლება გამოყენებულ იქნას სხვა დაავადებების სამკურნალოდაც. პროცესში ჩართული იქნება ყველა დაინტერესებული მხარე და განსაკუთრებით, სსიპ სამედიცინო და ფარმაცევტული საქმიანობის რეგულირების სააგენტო, თბილისის სახელმწიფო სამედიცინო უნივერსიტეტი, როგორც ადგილობრივი ასევე საზღვარგარეთ მოღვაზე მედიკოსები. პროცესში მონაწილე პირების შერჩევა მოხდება მათი პროფესიონალიზმისა და კვალიფიკაციის საფუძველზე, რათა უზრუნველყოფილი იყოს პროქტის საბოლოო შედეგის ხარისხი.
აღნიშნული ინიციატივის განხორციელების მიზნით საჭიროებას წარმოადგენს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და გაეროს განვითარების პროგრამას შორის ურთიერთგაგების მემორანდუმის გაფორმება.
დანართის სახით წარმოგიდგენთ აღნიშნული მემორანდუმის პროექტს. თქვენი თანხმობის შემთხვევაში, გთხოვთ, დაავალოთ შესაბამის სამსახურს მემორანდუმის გაფორმებასთან დაკავშირებული პროცედურების განხორციელება.

